
विषय: मगही पान उगाने वालों द्वारा कठिनाइयों का सामना किया जाना
1777. श्री अखिलेश प्रसाद सिंहः 
क्या कृषि एवं किसान कल्याण मंत्री यह बताने की कृपा करेंगे किः
(क) क्या सरकार को इस बात की जानकारी है कि भौगोलिक संकेतक (जीआई) का दर्जा प्राप्त होने के बावजूद नवादा और आसपास के क्षेत्रों के विश्व प्रसिद्ध मगही पान उगाने वालों को सरकारी सहायता की कमी और विपणन सुविधाओं के अभाव के कारण बड़ी कठिनाई का सामना करना पड़ रहा है, यदि हां, तो सरकार द्वारा मगही पान उगाने वाले किसानों की सहायता हेतु क्या-क्या कदम उठाए गए हैं; और
(ख) क्या सरकार मगही पान उगाने वालों को प्रधान मंत्री फसल बीमा योजना (पीएमएफबीवाई) के अंतर्गत लाने पर विचार करेगी और यदि नहीं, तो इसके क्या कारण हैं?

उत्‍तर
कृषि एवं किसान कल्‍याण मंत्री (श्री नरेन्‍द्र सिंह तोमर)

(क): बिहार सरकार शेडनेट में बीटलवाईन (पान की लता) की खेती का उच्‍च प्रौद्योगिकी प्रदर्शन, मूल्‍यवर्धन में पान उत्पादकों की सहायता हेतु पान निष्‍कर्षण मशीन की स्‍थापना के माध्‍यम से नवादा तथा समीपवर्ती क्षेत्रों के मगही पान उत्‍पादकों को सहायता देती है तथा बरेजा के अंतर्गत 200 वर्ग मीटर क्षेत्र में 30000 रूपये की यूनिट लागत पर 50 प्रतिशत की दर से पान लता की खेती हेतु सहायता दे रही है। इसके अलावा, बिहार कृषि विश्‍वविद्यालय के अंतर्गत बीटलवाईन अनुसंधान केंद्र, इस्‍लामपुर ने मगही पान के विकास हेतु प्रौद्योगिकी विकसित की है। 
(ख): मगही पान के लिए फसल कटाई प्रयोगों के आधार पर कोई उपज आंकड़े उपलब्‍ध नहीं हैं इसलिए इसे पीएमएफबीवाई के अंतर्गत कवर नहीं किया जा सकता। तथापि, राज्‍य सरकार, तकनीकी विशेषज्ञों के परामर्श से मगही पान को पुनगर्ठित मौसम आधारित फसल बीमा योजना (आरडब्‍ल्‍यूबीसीआईएस) के अंतर्गत अधिसूचित कर सकती है। यह ध्यान दिया जाए कि बिहार राज्‍य सरकार खरीफ 2018 मौसम से पीएमएफबीवाई अथवा आरडब्‍ल्‍यूबीसीआईएस कार्यान्‍वित नहीं कर रही है। राज्‍य सरकार खरीफ 2018 से क्षेत्रीय फसलों के लिए अपनी सहायता योजना कार्यान्‍वित कर रही है।  

